
 

 VENDIM 

Data e miratimit: 17 janar 2009 

Nr. i lëndës. 18/08 

 Nexhmedin Llumnica 

kundër  

 UNMIK-ut   

 

Paneli Këshillëdhënës mbi të Drejtat e Njeriut, i mbledhur më 17 janar 2009,  

me anëtarët vijues të pranishëm: 

Z. Marek NOWICKI, Kryesues  

Z. Paul LEMMENS 

Znj. Snezhana BOTUSHAROVA 

 

Z. John J. RYAN, Zyrtar ekzekutiv  

Pas shqyrtimit të ankesës së sipërpërmendur, të paraqitur në pajtim me nenin 1.2 të Rregullores 

së UNMIK-ut nr. 2006/12 të datës 23 mars 2006 për themelimin e Panelit Këshillëdhënës mbi të 

Drejtat e Njeriut, 

Pas shqyrtimit, vendosi si në vijim: 

I. FAKTET 

1. Ankuesi ka paraqitur dokumente të shumta në institucione të ndryshme, duke përfshirë edhe 

Qeverinë e Kosovës, Kombet e Bashkuara në Gjenevë dhe në Nju Jork dhe Panelit. Dokumentet 

u referohen të drejtave të ndryshme të njeriut, duke përfshirë edhe të drejtat pronësore, por nuk 



pohojnë ndonjë ankesë specifike lidhur me ndonjë shkelje të mundshme të të drejtave të njeriut 

të ankuesit, si rezultat i veprimit apo mosveprimit të UNMIK-ut. 

 

II. PROCEDURA PRANË PANELIT 

2. Paneli i shkroi ankuesit përmes e-mail-it  më 14 korrik 2008 duke kërkuar nga ai që të 

plotësojë formularin e ankesës. 

 

3. Ankuesi u përgjigj të njëjtën ditë me e-mail duke thënë se në atë moment kishte qenë në një 

gjendje me “koncentrik të dobët”. Ai e luti Panelin që ta kontaktojë atë me e-mail ose në shtëpi. 

 

4. Që atëherë ai nuk ka dorëzuar formular të kompletuar ankese, dhe as nuk ka siguruar 

informacione me të cilët do të tentonte të mbështesë qëllimin e tij të paraqes ankesë pranë 

Panelit.   

 

5. Më 17 nëntor 2008, Paneli i dërgoi e-mail ankuesit duke kërkuar sërish që ai të plotësojë 

formularin e ankesës. Në të thuhej se, nëse nuk do të pranonin ndonjë përgjigje deri më 8 dhjetor 

2008, mund të konsideronin se ankuesi nuk ka pasur për qëllim të ndjekë ankesën e tij, dhe mund 

të vendosë që ankesën ta heqë ose refuzojë. 

 

6. Ankuesi nuk i është përgjigjur Panelit që atëherë.  

 

III. LIGJI 

7. Dokumentet e paraqitura nga ankuesi nuk pohojnë se ai është, ose ka qenë, viktimë e shkeljes 

së të drejtave të njeriut nga UNMIK-u. I pyetur dy herë nga Paneli për sqarim, ankuesi nuk është 

përgjigjur. 

 

8. Duke marrë parasysh rrethanat e dhëna, Paneli mendon se ankuesi nuk synon të ushtrojë 

aplikacionin e tij. 

 

9. Prandaj, në pajtim me Rregullën 29 të Rregullores së Punës së Panelit, është e udhës që ky 

rast të hiqet nga lista e lëndëve. 

 

PËR KËTO ARSYE, 

Paneli, unanimisht, 

 Vendos të heqë ankesën nga lista e lëndëve të tij. 

 



  John J. RYAN                                                      Marek NOWICKI 

 


